

                ПРАТЕНИЧКО ПРАШАЊЕ
         од пратеникот Томе Чинговски, поставено на 67-та  седница
               на Собранието на Република Македонија, одржана  


                    на  30 јули  2009 година

Пратеничкото прашање гласи:
Прашањето се оденсува на царинските терминали во Охрид и Струга. На 28.09.2007 година се затвори царнскиот терминал во ЕМО Охрид под изговор дека е економски неоправдано  и дека треба да се отвори во Струга. Сето тоа е во ред. Во меѓувреме Министерство за финансии, односно Царинската управа  донесе упатство кои се минималните  услови и начин на опредлување на работниот простор каде што стоката од товарни  моторни возила се  става и на увид и се врши преглед од страна на царинските органи. Значи, се направи едно упатство кое се донесе на 12.12.2007 година, кое е на сајтот на Царинската управа и е достапно за сите оние коишто сакаат да конкурираат до колку сакаат да отворат царински терминал. Од тој момент веќе почнува оваа голгота која трае и ден денес. Ова прашање ви го упатувам затоа што вие се залагате, кажавте и во својата програма за нула толеранциија на корупцијата и криминалот, а во сите овие документи кои се на сајтот на Царинската управа се гледа дека има и корупција и криминал. 
Според упатството од Царинската управа, Царинската управа прејде на отворен јавен повик под број 1/08 за прибирање понуди за склучување на договор за користење на работен простор. Тоа е  јавниот повик кој го објави на сајтот Царинската управа во кој вели: "Царинската управа на Република Македонија објавува јавен повик 1/08 за прибирање понуда за склучување на договори за користење на работни простории за следните царински органи, и тука ги набројува 7 се на број, Тетово, Велес, Железничка станица Гевгелија, отсек за стоково царинење,  Кавадраци, Струмица, Прилеп и Струга."
Веднаш потоа на 9.10.2008 година истата Царинската управа објавува документ каде се кажува кои се одбрани. Значи, овде одбрани се само 3. Се склучува и договор со Царинска испостава Тетово за Царинска испостава Велес и Царинска испостава Струмица каде што Струга не е. Царинскиот терминал во Струга работи и покрај ова упатство што вие  го имате издадено дека до колку не ги исполнува условите не треба да работи. Значи во случајов работи на диво и е исфрлено од јавниот повик затоа што не ги исполнува условите кои се пропишани со ова упатство. Понатаму, се распишува нов јавен  повик. Тоа е јавниот повик од 17.10 2008 година каде во јавниот повик Царинската управа, вели вака, "за градовите Куманово, Кавадарци Прилеп и Охрид", Струга  е иземена затоа што не ги исполнува минималните технички услови, а во цел овој период терминалот во Струга работи. 
На овој јавен повик учествува АД ЕМО Охрид, царинскиот терминал кој беше вклучен, министерот за финансии зборуваше, во првиот сет мерки, да му  помогнеме на ЕМО. Значи учевствува и го добива. Според тоа што го добива, според упатството се носи одлука, според членовите 7, 8  и 9, со која одлука му се потврдува на царинскиот терминал ЕМО дека може да ја обавува таа функција. Во ред, се преминува на реализација според упатството. Се носи одлука на која одлука е потпишан Ванчо Каргов, директорот на Царинската управа, кој цело време во неговиот речник употребува три збора. До колку некој цариник не е послушен, дисциплинска, терање од работа, тоа е точно, тоа го кажуваат цариниците од цела Република Македонија, меѓутоа дали и вие ќе постапите на ист начин, како што тој постапува со царинците, вие ќе постапите со директорот кој не постапил според упатството и според Одлуката. Во Одлуката е дадено заклучно 15.05.2009 година испоставата во Охрид да биде ставена во функција. Значи терминалот во Охрид ги исолнува сите услови. Презема активности за некои работи кои несодејствуваат со упатството, да ги дореализира. За тоа ЕМО одвојува од сопствениот буџет 500 илјади евра, за да го исполни она што е напишано во упатството. Го исполнува и повторно не добива одговор. Наместо до 15.05.2009  година терминалот во Охрид да почне со работа, под силен притисок на вработените почнува на 4.07.2009 година, значи цели 3,5 месеци после она што според упатството и Одлуката која е донесена од Царинската управа. Понатаму, и покрај тоа што Царинската управа добива да работи, во цело време нелегално  работи  и терминалот во Струга. Сега во овој момент двајца цариници се во испоствата Охрид, а 9 во нелегалниот терминал во Струга. Од кои причини е сето ова? Дали сега со ова, господине премиер вие ќе покренете постапка против вашиот ценет директор кој ги крши сите права. За иронијата да биде уште поголема, на 21.07.2009 година, Царинската управа увидувајќи дека веќе јавноста е информирана за ваквото криминално дејствие, распишува нов јавен повик број 209 од 21.07 во кој се ставени, покрај другите и Струга. Значи сега она што било 2,5 години нелегално, сега на некој начин сакате да го легализирате.
Моето конкретно прашање по оваа точка е,  кои се мерките што вие како премиер кој се залагате и кажувате и во вашата програма пишувате нула толеранција на коруцијата и криминалот, дали ќе го спречите ова криминално дејствие. Дали со ова ќе ги запознаете сите релавантни фактори и институции во Република Македонија и ќе презмете конкретен чекор.
         Прашањето го поставувам до претседателот на Владата на Република Македонија.
